
EKSTRAKTI I PROCESVERBALIT

té mbledhjes sé dhjeté té Kuvendit té Komunés sé Prishtinés, mbajtur mé
30.10.2012, e cila filloi né orén 11:00.

Né mbledhje morén pjesé: Avdullah Hoti, nénkryetar i Komunés, késhilltarét:
Engin Beyoglu, zv. kryesues i Kuvendit t¢ Komunés pér komunitete, Hazir
Borovci, Shaip Hajrizi, Bekim Gashi, Ismail Kosumi, Hetem Kupina, Vjollca
Dibra - Ibrahimi, Rrahman Ismajli, Rexhep Mustafa, Avdush Dobratiqi, Premtina
Rakovica, Muhamet Nura, Fetah Salihu Vjollca Rizani, , Mustafé Krasniqi,
Sarandé Sadriu, Arta Krasniqi, Luan Jusufi, Sali Krasniqi, Tefik Mehmeti, Naime
Osmani, Bajram Selimaj, Musli Mehaj, Agim Krasniqi, Flamur Shala, Nexhmije
Berisha, Aziz Pacolli, Remzi Pacolli, Milazim Vitia, Naim Makolli, Donika
Surdulli, Nerxhivane Vitia, Sofije Kllokoqi, Valon Hiseni, Shemsi Veseli, Besa
Halimi - Zagragja, Lumnie Rama, Liridon Restelica, Shefqget Sylejmani, Astrit
Hasani, Meliza Haradinaj, Mejreme Berisha, Shefki Gashi, Besa Rafuna, Feti
Mejdiu, Kimet Zeqa, Sadri Ramabaja dhe Aférdita Veliu.

Munguan: Sami Hamiti, kryesues i Kuvendit, Ajnishahe Azemi dhe Skénder
Recica.

Morén pjesé edhe drejtorét e drejtorive, pérfagésues té Ministrisé sé

Pushtetit Lokal, t¢ OSBE - sg, té shoqgérisé civile dhe té mjeteve té

informimit.

Mbledhjen e hapi dhe e kryesoi Engin Beyoglu, zv. kryesues i Kuvendit té
Komunés pér komunitete, i cili fillimisht tha se pika e gjashté e rendit té dités,
Propozimvendimi pér vazhdimin e dhénies sé pronés komunale né shfrytézim

me qira, pas sugjerimeve dhe kérkesave té anétaréve té KPF-sé, dhe pas
konsultimit me Kryetarin e Komunés, kemi vendosur qé&, pér hir té
riverifikimit té kétyre pronave, kjo té shtyhet pér shqyrtim né njérén nga
mbledhjet e radhés sé Kuvendit.

Liridon Restelica tha se paraprakisht znj. Aferdita Veliu éshté dashté qé pér kété
vendim qé ka marr, diskutimin ta béjé sé pari me organet e PDK-s¢, por ai éshté
vendim personal i saj dhe ne i déshirojmé sukses né punén e saj té métutjeshme.



Sadri Ramabaja, né emér té Lévizjes Vetévendosje, i uroi miréseardhje znj. Veliu
né grupin e Vetévendosjes, duke théné se kjo éshté njé déshmi qé Vetévendosje
éshté formacion i ri politik dhe i hapur pér té gjithé ata qé reflektojné
shqiptarisht.

Me ndryshimin qé pika e gjashté té hiqet nga rendi i dités, u konstatua se
njézéri u miratua ky

. Miratimi i ekstraktit té procesverbalit t¢ mbledhjes sé nénté té Kuvendit;

. Betimi i anétarit té ri té Kuvendit;

. Informaté pér suksesin e nxénésve né arsimin fillor dhe té mesém té
Komuneés sé Prishtinés pér vitin shkollor 2011/2012;

Bashkési (KKSB);

6. Propozimvendimi pér lejimin e mjeteve né shumé prej 100.000,00 €, si
ndihmé pér punétorét e organeve té administratés, té institucioneve
kulturore dhe gendrave pér puné sociale té¢ Komunés sé Prishtinés;

. Pyetje dhe pérgjigje;

Pika e paré

Njézéri u miratua ekstrakti i procesverbalit té¢ mbledhjes sé nénté té
Kuvendit.

Pika e dyté

Betimi i anétarit té ri té Kuvendit
Ismail Kasumi béri betimin para Kuvendit té Komunés.

Pika e treté

Lidhur me Informatén pér suksesin e nxénésve né arsimin fillor dhe té mesém
té Komunés sé Prishtinés pér vitin shkollor 2011/2012, né pika té shkurtra
informoi Halim Halimi, drejtor i Drejtorisé sé Arsimit, i cili tha se né kété
informaté éshté paraqitur suksesi i nxénésve té shkollave fillore dhe t&€ mesme té



Komunés sé Prishtinés. Pérveg késaj, jané paraqitur edhe sfidat dhe problemet té
cilat ndikojné né cilésiné e mésimdhénies et;j.

Vjollca Dibra - Ibrahimi tha se kjo informaté éshté shqyrtuar edhe né Komitetin
pér arsim dhe kulturé, ku té gjithé u pajtuam, sé bashku me drejtorin, se

dicka né pérmirésimin e cilésisé sé arsimit népér shkolla. Ajo qé éshté shumé e
réndésishme dhe qé éshté cekur kétu edhe nga Drejtoria e Arsimit, éshté se
mungon mbikéqyrja pedagogjike dhe profesionale, njé mbikéqyrje gé megjithaté
do té jeté mé se e domosdoshme pér té ndikuar drejtpérdrejt né cilésiné e procesit
arsimor. Ajo qé éshté konstatuar edhe né Komitetin pér arsim e kulturé, té gjithé
sé bashku u morém vesh qé duhet té formohet njé ekip, i cili do té fillonte nga
Inspektorati i Ministrisé sé Arsimit, né bashképunim me Drejtoriné e Arsimit, qé
do té bénte njé inspektim sa mé té shpejté né disa shkolla, né té cilat shihet se
raportet e dorézuara né drejtori pak a shumé nuk pérkojné me realitetin.

Ka shumé probleme té tjera, si problemi i pushimit mjekésor, i pushimit té
lehonisé, e gé ndikojné né mbarévajtjen e mésimit.

Aziz Pacolli e vlerésoi kété informaté shumé profesionale, té kompletuar, por
duke marré parasysh até qé e tha edhe drejtori si thelbi i arsyes s€ ngecjes né
arsim. Nuk éshté vetém arsyeja e ngecjes te paga ajo pse stagnon arsimi, por
ndoshta éshté edhe te ndérgjegjja e vet punétoréve té arsimit, dhe sot e kemi
punén e punétoréve té arsimit ¢faré e kemi. Né té ardhmen ky problem té jeté
edhe i shkruar, si¢ éshté edhe informata pér nxénés, pér suksesin e nxénésve, pra
té jeté edhe njé informaté e shkruar me shkrim rreth punés dhe pérgjegjésive té
punétoréve té arsimit. Qé té kemi shérbime mé cilésore né arsimin e Prishtinés,
duhet té kemi vlerésim né punén e mésimdhénésve, té kemi njé kontroll né
realizimin e planprogrameve mésimore dhe né fund té vitit, pérveg suksesit té
nxénésve, té kemi edhe vlerésimin mbi realizimin e planprogrameve nga
mésimdhénésit. Kjo éshté mé se e nevojshme qé té ngrihet niveli dhe cilésia né
arsim.

Besa Halimi- Zagragja fillimisht ngriti njé shqetésim rreth ¢éshtjes sé mungesés
sé vazhdueshme té disa anétaréve té Komitetit pér arsim. Pér informatén tha se e
bémé analizén e késaj, si até tabelore dhe té shkruar, dhe kam disa ¢éshtje pér té
diskutuar né lidhje me té dhénat qé jané paragqitur.

Dihet se né ¢do shkollé ka organe geverisése dhe organe profesionale. Té gjitha
ato e kané pérshkrimin e detyrave té tyre, pér té cilat raportojné. Ato analiza
shkojné te drejtori, drejtori raporton né Drejtoriné komunale né takimet e
drejtoréve dhe mund té béhet njé mbikéqyrje, njé analizé. Nuk éshté se mungojné
krejtésisht mekanizmat pér mbikéqyrjen qofté té mbarévajtjes, qofté té cilésisé,
qofté té shkaqgeve té tjera té prishjes sé rendit, por duhet gé té gjithé kéta
mekanizma té funksionalizohen mé tepér, té shtohet llogaridhénia. Té dhénat né
tabelé, nuk jané krahasuar me njé tabelé tjetér té vitit paraprak. Té dhénat né
pérshkrimin me shkrim né informaté, jané krahasuar pjesérisht vetém né dy té
dhéna, né até té suksesit dhe té oréve té mbajtura. Né fakt, né informatén e



arsimit né njéfaré ményre, éshté béré vetém pérshkrimi i tabelés, dhe nuk éshté
béré ndonjé interpretim pak mé kritik i asaj qé éshté né tabelé. Ka mungesé té té
dhénave té vlefshme, si¢ éshté ajo pér disiplinén, mungon arsyetimi pér orét e pa
mbajtura etj. Gjithashtu mesatarja e nxénésve né klasa del shumé e miré, del njé
mesatare késhtu reale. Ishte dashur té thuhet se né viset rurale kjo mesatare éshté
vérteté tepér e vogeél, sepse né shkollat e qytetit éshté shumé mé e madhe. Kjo
informaté do té duhej té ishte pak mé e qarté dhe pak mé e analizuar né mendim
kritik.

Aférdita Veliu tha se edhe né Vetévendosje e kemi diskutuar dhe e kemi
analizuar kété informaté, dhe kemi vérejtur se rezultati i pasqyruar né kété
informaté nuk éshté né pérputhje me realitetin, respektivisht éshté e fryré nga
drejtorité. Por, ajo cka mé sé shumti na shqetéson neve éshté rénia e cilésisé né
arsimin fillor dhe até té mesém, té cilén pjesérisht drejtoria edhe e ka pranuar.
Pérgjegjési né kété masé kané té dy nivelet e arsimit, Ministria e Arsimit dhe
Drejtoria e Arsimit né kuadér té Komunés.

Sadri Ramabaja mbéshteti vérejtjet g¢ dhané parafolésit, por ai potencoi se né
informatén plotésuese jané dhéné disa shpjegime mbi até se pse e kemi kété
gjendje qé e kemi né arsim. Jané 5-6 shpjegime shumé specifike, ta zémé numri i
madh i nxénésve népér shkolla, diku hapésira shkollore, gé ka implikuar pastaj
¢éshtjen financiare, numri i madh i mungesave té pa arsyeshme, mungesa e njé
shérbimi profesional, infrastruktura shkollore e nivelit jo té€ kénaqshém etj. etj.
Té gjitha kéto géndrojné, por nuk éshté potencuar fakti kryesor, pse kjo gjendje
né arsimin fillor, t& mesém té ulté dhe té mesém té larté?!

Ne gjykojmé se njéra prej arsyeve kryesore éshté trajtimi jo me prioritet i arsimit
né rrafshin politik, politizimi ekstrem i udhéhegjeve népér shkolla. Arsye tjetér
gé ndérlidhet me kété fakt éshté edhe punésimi i kuadrit té pakualifikuar,
sidomos né shkollat né zonat rurale. Né raport do té duhej pérshkruar né ményré
mé té detajuar edhe fati i nxénésve, respektivisht programet e shkollave né
mésimin privat. Njéheré e kam potencuar se né njé pjesé, sé paku té arsimit
privat, nuk respektohet Planprogrami i Republikés sé Kosovés, si veprohet né ato
shkolla et;.

U theksua edhe fakti i implikimit té ¢éshtjeve financiare me shtimin e hapésirave
shkollore etj., por nuk u tha njé fakt qé te ndarja e buxhetit, pérgjegjési i
Komunés, respektivisht ai qé ka marré pjesé né ndarjen e kétij buxheti, nuk ka
gené né nivelin e pérgjegjésisé as politike, as profesionale.

Shefqet Sylejmani tha se kjo éshté informaté, nuk éshté raport, prandaj si té tillé
do ta pranojmé, ku konkretisht disa vérejtje dhe sugjerime do t'i parages znj.
Mejreme Berisha.

Mejreme Berisha tha se kjo éshté njé temé shumé e ndjeshme dhe shumé
problematike, ku sfidat dhe problemet jané té médha dhe té shumta. Shumé mé
brengosés né komunén toné éshté numri i madh i nxénésve né paralele, pastaj
mungesat e shumta, braktisja e shkollés nga njé numeér i nxénésve népér fshatra
pa e kryer as vitin e nénté etj. Kisha pasur déshiré gé té punohet mé shumé né



kété drejtim nga Drejtoria e Arsimit. Problem tjetér éshté fryrja e suksesit, ¢éshtja
e ekskursioneve, gjegjésisht forma se si po organizohen éshté e papélqyeshme
pér mua, sepse nuk po vizitohen vendet mé té réndésishme historike, andaj
kérkoj qé kéto organizime té béhen pak mé miré. Problem tjetér pér ne
mésimdhénésit éshté se shumé shkolla né Prishting, shkolla t& mesme, sidomos
shkollat profesionale, po mbesin pa nxénés. Duhet ta gjejmé njé rrugé, né ményré
qé ato shkolla té mos mbesin ashtu, né ményré qé té mos fryhet numri i nxénésve
né shkollat tjera, sidomos né gjimnaze, jo vetém né afatin e paré, por edhe né
afatin e dyteé.

Feti Mehdiu, né emér té Grupit parlamentar té Partisé sé Drejtésisé, tha se
Informata, me gjithé ato vérejtje, ka pasur mundési té jeté mé e ploté. Si
informaté ne do té duhej ta kishim mé té qarté, nuk na takon té gjithé neve, por
ky sukses gé e pérmendi edhe znj. Berisha, suksesi shumé i miré ose i
shkélqyeshém né maturé, kurse kur hyjné né provim pér universitet, nuk mund
ta japin me dy heré, ose duhet béré riprovim, gé nuk ju ka hije kétyre masave
kualifikuese té universitetit, pra nuk e kemi real suksesin. Njé prej problemeve
éshté edhe numri i madh i nxénésve etj. Njé nga shkaget qé kané ndikuar jané
edhe urdhéresat administrative gjithkund ku jané paraqitur, vetém i kané
ngatérruar punét, nuk i kané zgjedhur, i kané ngatérruar mé shumé, prandaj po
them me urdhéresa nuk duhet té punohet. Do té duhej qé sa mé shpejt té
riaktivizohet inspektorati. Tjetra, & mund té jeté edhe pérzierje kompetencash,
dhe uné mendoj se inspektori ka tjetér funksion, késhilltari ka tjetér.

Puna e Ligjit qé i pérkufizon disa ¢éshtje né Iémin e arsimit, konkretisht
problemet shéndetésore, ato nuk jané né kompetencé t&€ Komunés sé Prishtinés.
Mendoj gé Ligji duhet té korrigjohet, té filloj procedura pér ndérrimin e tij. Kété
té meté té Ligjit ne nuk mund ta pérmirésojmé, por ne mund ta iniciojmé.
Mendoj kjo vérejtje duhet té pércillet tutje, sepse ligjet kur béhen me nguti edhe
reformat na japin kéto rezultate.

Shefki Gashi fillimisht béri pyetje pér drejtorin e Drejtorisé sé¢ Arsimit, se a ka
mundur té higet nga shkollat sakrifica e arsimtaréve dhe patriotizmi dhe a ka
mundur té arrihet ajo se ne jemi viktimé, se nuk po paguhemi, nuk kemi rroga,
nuk kemi para, ne kemi rroga té vogla, si dhe disa ¢éshtje té tjera qé ndikojné né
mbarévajtjen e rregullt té mésimit, pra kjo laramani a ka mundur té eliminohet
prej shkollave. Nxénésin duhet mésuar, duhet dhéné edukaté dhe duhet
vlerésuar drejt. Ky lloj sindrome ka filluar edhe né administraté, edhe te
punétorét e Komunés, se ne nuk kemi rroga , andaj duhet té kryhen punét pa
patriotizém, pa ndjenja patriotike, pa sakrificé, por sipas planprogramit qé éshté.
Eshté planprogrami apo nuk éshté, pér até jané ekspertét, éshté Ministria, jané
punét tjera.

Astrit Hasani kérkoi gé té keté mé shumé bashképunim mes shkollave té
Kosovés dhe shkollave té vendeve tjera, ku do té keté edhe binjakézime mes
kétyre shkollave, dhe do té mund té organizohen edhe vizita studimore dhe do
té pérfitohen pérvoja té ndryshme.



Pér vérejtjet, shgetésimet dhe sugjerimet e paraqgitura nga parafolésit, informata
shtesé dha Halim Halimi.

U konstatua se njézéri u pérkrah Informata pér suksesin e nxénésve né arsimin
fillor dhe té mesém té Komunés sé Prishtinés pér vitin shkollor 2011/2012.

Pika e katért

Lidhur me Informatén pér shpenzimet dhe té hyrat pér periudhén janar-
shtator 2012, né pika té shkurtra informoi Xhelil Bekteshi, drejtor i Drejtorisé
sé Financave dhe Pronés.

Kryesuesi hapi diskutimin lidhur me kété pikeé.

Tefik Mehmeti, né emér té GP té LDK-sé, tha se kjo informaté mbi rrjedhén e té
hyrave dhe shpenzimeve pér néntémujorin e vitit 2012, éshté e mjaftueshme dhe
na jep njé pasqyré té nevojshme, té ploté, rreth gjendjes financiare t&€ Komunés sé
Prishtinés, se si kané rrjedhé té hyrat sipas planifikimeve dhe si jané realizuar e
shpenzuar. Vérejmé se té hyrat jané né nivel té planifikimeve, pérpos disa rasteve
qé besoj se sqarimet qé jané dhéné, jané té mjaftueshme dhe nuk kemi nevojé t'i
pérsérisim. Shpenzimet jané né suaza normale, ndoshta tek investimet kapitale
vérehet gé éshté njé pérgindje mé e ulté e shpenzimeve, por e kemi cekur edhe
mé paré se shumica e punéve té médha pérfundojné apo teknikisht pranohen né
tremujorin e fundit té vitit. Kjo éshté praktiké né té gjithé Kosovén, ashtu qé edhe
shpenzimet mé té médha té investimeve kapitale béhen né kété periudhé, pra né
periudhén e fundit té vitit.

Besojmé qé edhe kjo kategori e shpenzimeve deri né fund té vitit, do té arrijé né
kuotat e planifikimit.

Si GP e pérkrahim kété informaté.

Aziz Pacolli, né emér té GP té AKR-s¢, tha se kété informaté e kemi shqyrtuar
dhe analizuar. Kjo éshté njé informaté e ploté, por i kemi disa vérejtje apo pyetje
lidhur me té hyrat vetanake, aty ku thuhet “té hyra té tjera”. Té hyra té tjera, nése
llogariten né pérqindje, jané 135.79%, cilat jané ato té hyra té tjera qé e kané
arritur kété nivel té pérqindjes késhtu?. Se vértet genkan té hyra, té cilat
meritojné qé edhe né té ardhmen té kemi njé rritje té té hyrave té tjera. Eshté njé
kérkesé tjetér, te shpenzimet komunale, edhe né KPF kemi kérkuar gé té
zbérthehen pak kéto shpenzime komunale, dhe ka gené njé vérejtje prej té
gjithéve, apo njé brengosje prej té gjithé anétaréve té KPF-s¢, investimet kapitale
deri né kété periudhé jané 26.88%, pra éshté njé pérqindje shumé e vogél gé e
llogarisim ne si pérqgindje.

Liridon Restelica, né emér té GP té PDK-s¢, tha se si profesionist i kétij 1émi
fillimisht te té hyrat vetanake, qysh né miratimin e buxhetit t& kétij viti, i kam
dhéné disa sugjerime dhe disa versione, me té cilat ky buxhet ka mundur té jeté
shumé mé i madh dhe kéto té hyra kané mundur té jené shumé mé té larta, por



duke e pasur parasysh qgé aftésité menaxhuese jané né nivel shumé té dobét, né
aspektin e menaxhimit té kétij sektori, éshté njé déshtim shumé i madh. Desha
té lidhem mé shumé te shpenzimet buxhetore. Realizimi i projekteve kapitale
nuk béhet né afatin e paraparé, andaj neve si Komuné e Prishtinés, né kété rast
na mbyllen dyert pér té kérkuar subvencione ose financa tjera pér projekte shtesé
kapitale pér Komunén e Prishtinés, sepse né kété rast Komuna nuk &éshté né
gjendje t'i shpenzojé kéto cka i ka. Thuhet gé njé pjesé e konsiderueshme e
projekteve gjenden né fazén pérfundimtare, andaj dua té dijé se cilat jané ato
projekte, sa éshté vlera, pérqgindja e atyre projekteve té cilat jané realizuar, ose qé
jané duke u realizuar etj.

Shefqet Sylejmani, né emér té GP t&€ AAK-sé, shprehu géndrimin se kjo
informaté pérpos qé éshté miré gé na éshté dhéné né kété kohég, éshté reale dhe
objektive.

Edhe numrat qé i kemi para vetes, jané numra qé pérkojné me afatin e té hyrave
dhe shpenzimeve né Komunén e Prishtinés. E vérteta éshté qé né disa segmente
té té hyrave kemi pak calime, mirépo aty jané arsyet e konsiderueshme. Edhe ky
Kuvend do té duhej ta kishte né konsideraté kété ¢éshtje, p.sh. te prona, te tatimi,
ne duhet ta dimé se aty kemi probleme me kété popullaté, se popullata pér dité e
mé tepér varférohet, prandaj mund té keté ngecje né kété drejtim, pastaj te gjobat
né trafik etj. Mendoj qé duhet té jemi té kujdesshém pér kéto ¢éshtje kur i japim
kéto vlerésime.

Te shpenzimet kapitale, ne e konsiderojmé shumé té réndésishém me problemet
me té cilat ballafagohet ky segment i jetés dhe veprimit tonég, ngase kemi
probleme, sepse paradhénie mé nuk mund té jepen, por vetém kur té pérfundojé
puna, atéheré mund té paguhen, dhe konsideroj qé kétu éshté ajo ngecje né
shikim toné&, pérndryshe nuk éshté ngecje reale. Gjithashtu mosrealizimi i
projekteve me kohé lidhet edhe me problemin e prokurimit. Pér ta dhéné realisht
dhe objektivisht vlerésimin e késaj informate, duhet t'i kemi parasysh kéto fakte.
Duke i pasur parasysh té gjitha kéto, ne si GP e mbéshtesim kété informaté edhe
pajtohemi me te.

Shefki Gashi, né emér té GP té LDD-sg, tha se kjo informaté do té duhej t'i kishte
edhe disa detaje mé shumé, si p.sh. sa projekte jané né zhvillim e sipér né
pérfundim etj., por kéto jané ¢éshtje té ekzekutivit. Kérkoi nga drejtorét qé té
tregohen mé dinamik né puné. Njé gjé po e dimé té gjithé dhe asnjéri nuk po e
themi; Ligji i prokurimit éshté pengesa mé e madhe, qé e dimé té gjithé se éshté i
obliguar me ia dhéné projektin atij qé éshté mé i liri, e ai mé i liri nuk béné
kurrgjé, e zvarrit punén, projekti nuk kryhet si duhet dhe me kohé.

Kéto gjéra duhet né kohé té rregullohen, prandaj duhet dicka té béhet né kété
drejtim; nuk po e them gé t'iu merren licencat kompanive, si¢ jané nja 4-5
kompani gé e fundosén Komunén. Duke pasur parasysh kéto ¢éshtje, duhet té
béhet njé ndryshim né kété drejtim, konkretisht te Zyra e prokurimit.

Feti Mehdiu, né emér té GP té Partisé sé Drejtésisé, tha se nga kéto qé i thané
kolegét paraprakisht, pérgjegijésit pér kété informaté dhe pér kéto shpenzime dhe



kéto kursime, do t'i kené parasysh qé veprojné ashtu sic éshté e mundur mé
miré. Uné do té ndalem né fagen e dyté, me udhézimin administrativ, po shihet
aty sa éshté paraparé, sa do té gjobisim pér ta rritur buxhetin, qé nuk mé duket
forté e logjikshme ajo gjé. Por, ajo tjetra cka vlen té theksohet, urdhéresat
administrative nganjéheré po e komplikojné ligjin, konkretisht né disa fusha. Né
kéto gjéra mendoj gé duhet té jemi mé tepér té kujdesshém, mé tepér té jemi té
vetédijshém. Nuk éshté me réndési sa plotésohet, apo nuk plotésohet buxheti.
Kjo mé duket se éshté miré, mund té rregullohet ndryshe ajo, se kur figuron
éshté planifikuar prej té hyrave nga gjobat, mé duke si jo e kapshme.

Me ato sugjerimet qé i dhané kolegét paraprakisht, do ta pérkrahim kété
informaté.

Sadri Ramabaja, né emér té Lévizjes Vetévendosje, u shpreh se késaj informate i
mungon shumécka pér té gené informaté. Né kété informaté nuk jané pasqyruar
té gjitha shpenzimet buxhetore qé jané béré brenda késaj periudhe, e qé éshté
dashté té pasqyrohen edhe ato. Na vjen njé informaté qé paraget pozicionin e
shpenzimeve prej diku 45% té buxhetit, né kohén kur kané mbetur vetém edhe 3
muaj deri né fund té vitit, dhe nése fryhet pér qind, pér qind, prapé deficiti éshté
i paralajméruar qysh tash. Madje, sipas informatave qé ka LV, deficiti né kété
Komuné do té jeté mé i madh sesa vitin e kaluar. Ku jané shpenzimet reale té
Komunés pér zérat tjeré gé na mungojné né kété informaté, si pér nafté, telefona,
dreka, darka, etj., qé fshihen né ményré tepér té pérgjithésuara.

Analiza qé éshté publikuar nga GAP-, flet relativisht zi pér pozicionin e
Komunés sé Prishtinés né kété rrafsh. Prandaj, uroj gé raporti té jeté mé né
pérputhje me shpenzimet reale dhe mé i sakté, sepse po detyrohemi prapé té
marrim informata nga burimet tjera.

Mustafé Krasniqi tha se Kryetari né ményrén mé té miré mé té mundshme, po i
kryen punét qé i ka si Kryetar i Komunés sé Prishtinés. Sa i pérket informatés,
mendoj qé kjo éshté vetém njé informaté, pra nuk éshté ndonjé raport i ploté pér
pasqyrimin e té gjitha té dhénave qé u kérkuan.

Avdullah Hoti i falénderoi té gjithé ata gé dhané komente dhe sugjerime, duke théné se
disa prej tyre vértet ishin konstruktive, né funksion té rritjes sé performancés sé
shpenzimit té parasé publike né Komunén e Prishtinés. Kété informaté e kemi dhéné
plotésisht né pérputhje me ligjin né fuqi pér raportim financiar, ashtu si kérkohet ¢do
tre muaj. Eshté raporti gjashtémujor qé i ka pas detajet pér té gjitha projektet brenda
Komunés.

Ajo gé po tentohet me u thané éshté qé, né fakt po qgitet né lajthitje ky

Kuvend komunal dhe gytetarét, sepse shfrytézimi i parasé né komunén e
Prishtinés e ka performancén mé té miré jo né kété vit, por prej vitit 2008,

prej se kryetari z. Isa Mustafa, éshté né krye té Komunés. Té gjitha projektet

gé jané té miratuar né kété Kuvend komunal né buxhetin e vitit 2012, té

gjitha jané té kontraktuara, dhe se ky raport éshté pér shpenzime sa kané

arritur deri tash. Né bazé té dinamikés, shumica e shpenzimeve né té gjitha
institucionet kryhen, pérmbyllen pérfundohen né tremujorin e treté.



Shemsi Veseli e pérkrahu formén e informatave qé ka filluar kryetari t'i
japé, edhe pse mé herét kané munguar kéto dhe ka qené njé obligim ligjor, i
cili e ka obliguar kryetarin pér ¢do tre muaj dhe tash po shihet se ka filluar
edhe gjashtémujori dhe néntémujori. Né bazé té késaj qé éshté shkruar, ne
nuk mund té imagjinojmé as shifra té tjera, as ta zvogélojmé e as ta zbusim.
Mungesa e informacioneve shtesé qé éshté pikérisht nga ekzekutivi, qé do
t'i sugjeroja nénkryetarit ta pranonte si kritiké shumé konstruktive, né
ményré qé né té ardhmen mos té jené né lajthitje késhilltarét komunal,
duhet sqarimet té jené né kéto informacione, sepse mungojné kéto gjéra. Né
kété 1loj informate do duhej té dimé se kah jané tendencat e menaxhimit té
financave, a éshté ndoshta mungesé dhe pse nuk éshté béré te rishikimi i
buxhetit rebalanci kur do té béhej gjashtémujori etj. Tek té hyrat vetanake
éshté njé progres, ndérsa sa i pérket dinamikeés sé planifikuar qé shpenzimet
buxhetore, konsideroj qé pikérisht mallrat dhe shérbimet ta kené njé dallim.
Pér mosrealizimin e projekteve me kohég, éshté ¢éshtja qé Zyra e prokurimit
nuk po i kryen tenderét me kohé, apo éshté problemi tek operatori
ekonomik, i cili faktikisht éshté i pandérgjegjshém. Shpenzimi i buxhetit pér
kété néntémujor prej 45.55%, nuk éshté né nivelin e duhur, por sé paku
ishte dashur té jeté 60% né néntémujorin e vitit fiskal. Gjithashtu ku
shkruhet pér mallra dhe shérbime, nuk jepet cilat jané mallra dhe shérbime,
ku kané shkuar ato, pra kété e obligon edhe Ligji pér menaxhimin e
financave publike, gé edhe kur té jepet informata, té jeté e zbérthyer né kode
dhe nénkode, apo zéra dhe nénzéra buxhetore.

Kérkoi gé kur té jepet raporti pérfundimtar, té jeté mé i zbérthyer, késhtu qé
éshté miré me gené gjithcka né nivelin e duhur.

U konstatua se njézéri u pérkrah Informata pér shpenzimet dhe té hyrat
pér periudhén janar-shtator 2012.

Pyetja e pesté

Pér Propozimvendimin pér themelimin e Késhillit Komunal pér Siguri né
Bashkési (KKSB), arsyetimin pér themelimin e kétij késhilli e paraqiti
Agim Salihu, shef i Zyrés ligjore.

Hetem Kupina, né emér té GP té LDK-sé, né cilésiné e anétarit té kétij
Kuvendi, né cilésiné e kryetarit té Késhillit lokal pér siguri publike, né
cilésiné e njé njeriut té certifikuar pér kété puné dhe si njohés i miré i késaj
pune, né emér té partisé qé i takoj, pra t& LDK-s¢, dhe né emrin tim
personal, i lus kolegét qé pa kurrfaré hezitimi ta miratojné, sepse kjo gjé
éshté e paraparé me ligj.

Aziz Pacolli, né emér té GP té AKR-s¢, tha se pér kété propozimvendim
kemi njé vérejtje. Pérbérja e tanishme e kétij késhilli éshté mé e dobét sesa qé
ishte né mandatin e kaluar, pasi qé nuk ka pérfaqésues té partive politike,



ka pérfagésues té OJQ -ve, d.m.th. ka pérfagésues individ, té cilét pérbéjné
vetém njé individ. Mendoj se éshté dashur té jené té pérfagésuara edhe
partité politike né pérbérjen e kétij késhilli, megjithaté e pérkrahim
formimin e tij.

Shemsi Veseli, né emér t&é GP i PDK-sé, tha se do té ishte mé efektive qé né
kété pérbérje té kétij késhilli té jené edhe pérfagésuesit e subjekteve politike,
sidomos né Komuné, pér arsye se pikérisht kéta jané pérfagésuesit qé
marrin informacione nga qytetarét pér shumé shqgetésime.

Shefqet Sylejmani, né emér té GP té AAK-s¢, e pérkrahu kété
propozimvendim, por, né anén tjetér, t& mos pérkufizohet numri i anétaréve
té tij. Nése kjo éshté ashtu e paraparé me ligj, atéheré nuk na mbetet asgjé
tjetér pérpos té zhgénjehemi se shumé ligje po sillen nga organet gendrore
qé nuk po pérkojné me realitetin atje ku zhvillohet jeta népér komuna. Té
pérjashtohen qytetarét e tjeré, e né anén tjetér té pérfshihen né kété Késhill
edhe disa kategori pér té cilat konsideroj qé mé sé paku ka nevojé pér ta, do
té jeté edhe njé cudi né mesin e shumé cudirave té tjera.

Shefki Gashi, né emér té GP té LDD-sé, ngiti shqetésim rreth pérbérjes té
ketij késhilli, duke théné se si subjekt politik dhe si qytetaré, né pérbérjen e
ketij késhilli nuk kemi asnjé pérfaqésues, andaj dhe miratimin e kétij
propozimvendimi nuk do ta votoj.

Feti Mehdiu, né emér té GP té Partisé sé Drejtésisé, tha se kété
propozimvendim do ta votojé pasi qé ka mbéshtetje ligjore. Té mos
pérfagésohen subjektet tjera qé kané pérgjegjési mé té madhe pér kété vend,
gé besoj se iu takon té jené aty, mendoj se nuk éshté né rregull, andaj dhe i
bashkohem asaj vérejtjes qé e béri kolegu paraprakisht. Megjithaté kété
propozimvendim do ta pérkrahim késhtu si éshté, por mbetet vérejtja pér
herén tjetér té shihet se si té veprohet.

Sadri Ramabaja, né emér té Lévizjes Vetévendosje, tha se ajo qé
vazhdimisht mé shgetéson mua gjaté shqyrtimit té céshtjeve té késaj natyre,
qé prekin ligjet qofté pér Prishtinén, qofté té késaj natyre e té tjera, ne
fshihemi prapa ligjit dhe shkelim ligjin. Né cilin ligj, né cilén kushtetuté
shkruan qé mbi 45% e kétij késhilli, qé do duhej té konsiderohej jo lojé, por
késhill serioz, duhej té ishin ekskluzivisht minoritaré?!

NEé rast se e kemi parasysh kété pérbérje késhtu, ky késhill praktikisht éshté
inekzistent, nuk ka pse merret, por mua mé shqetéson dublifikimi, njé nga
pérfaqésuesit e secilit komunitet etnik té komunés, d.m.th. vjen kryesuesi
pér komunitete, pérfagésuesi i Zyrés pér komunitete dhe kthim, shogérité e
vecanta dhe njé pérfagésues nga OJQ-té, respektivisht mediat lokale,
prandaj kjo pérbérje éshté skandaloze.

Lidhur me vérejtjet dhe sugjerimet e dhéna nga parafolésit, sqarime
shtesé dha Agim Salihu.



Me shumicé votash, dy kundér dhe njé abstenim, u miratua vendimi pér
themelimin e Késhillit Komunal pér Siguri né Bashkési (KKSB).

Pika e gjashté

Lidhur me Propozimvendimin pér lejimin e mjeteve né shumé prej
100.000.00 €, si ndihmé pér punétorét e organeve té administratés, té
institucioneve kulturore dhe gendrave pér puné sociale té komunés sé
Prishtinés, kryesuesi hapi diskutimin.

Mustafé Krasniqi, né emér té GP té LDK-sé, tha se ky propozimvendim
pérmes mjeteve té informimit, éshté keqinterpretuar tek opinioni, se ky
vendim &éshté marr ende pa kaluar né kété Kuvend, prandaj ne tek tash e
kemi kété propozimvendim dhe besoj gé pa asnjé hezitim do té pérkrahet
edhe nga grupet tjera.

Si grup parlamentar e kemi shqyrtuar dhe analizuar, andaj dhe do ta
pérkrahim pér miratim.

Aziz Pacolli, né emér té GP t& AKR-sg, e pérshéndeti rikthimin e dhénies sé
mjeteve, se vértet vitet e kaluar kemi raste té tilla kur jané dhéné pér festa té
ndryshme, duke i ditur pagat e uléta t¢ Komunés, andaj dhe e
pérshéndesim njé veprim té tillé.

Shemsi Veseli, né emér té GP té PDK-sé, e pérkrahi kété propozimvendim
pér miratim.

Shefqet Syelejmani, né emér té GP t& AAK-s¢, ceku se nuk merret asnjé
vendim paraprakisht pa kaluar né kété Kuvend, andaj dhe e pérkrahim kété
propozimvendim pér miratim.

Shefki Gashi, né emér té GP té LDD-sg, tha se e pérkrahim kété
propozimvendim pér miratim.

Sadri Ramabaja, né emér té Lévizjes Vetévendosje, tha se jam deklaruar pér
Komitetin pér Politiké dhe Financa, e né media kétu éshté béré njé lajthitje,
por ajo me réndési éshté se ne jemi para aktit té kryer, qé éshté e vérteta
kétu, dhe ne po votojmé njé vendim, té cilin thuajse pér méshiré ne té gjithé
jemi dakord gé t'iu japim ndihmé té gjithéve, por nuk geveriset késhtu me
buxhetin dhe mjetet publike.

Uné kam potencuar se kéto mjete po té ishin orientuar né politikat
zhvillimore rurale, do té¢ mund té ndihmoheshin bujqit tané relativisht miré,
prandaj éshté miré qé mos té manipulohet késhtu me punétorét, sepse
praktikisht éshté forma pér té siguruar votat e kétyre punétoréve, éshté
shumé keq té manipulohet késhtu me buxhetin e komunés.

E vetékuptueshme, uné votoj kundér késaj.

Naim Makolli shprehu mendimin se do té duhej qé késaj shume ti shtohej
edhe njé shumé tjetér, ku do té pérfitonin edhe familjet qé jané né asistencé
sociale. Kjo ka mundési té béhet edhe né mbledhjen e ardhshme dhe do té
ishte miré, sepse né buxhetin e komunés sé Prishtinés nuk participojné



vetém punétorét qé punojné, por participojné edhe ata me asistencé sociale,
sepse edhe ata obligohen me tatime gqé kérkon Komuna e Prishtinés.
Naime Osmani tha se lejimi i kétyre mjeteve si ndihmé pér punétorét e
administratés, té institucioneve té kulturés dhe té gendrave pér puné sociale
té komunés sé Prishtinés pér festat e fundvitit, jané té miréseardhura.

Pyes se punétorét e mirémbajtjes népér gendrat e mjekésisé familjare, qé
jané né kuadér t& Komunés sé Prishtinés né pjesét rurale, e qé nuk jané té
privatizuar, punétorét e mirémbajtés népér shkollat fillore dhe t&€ mesme
dhe shtépiakét e shkollave, a do té pérfshihen né kéto lista.

Xhelil Bekteshi tha se né kété kategori nuk pérfshihen institucionet
shéndetésore dhe arsimore, d.m.th. pérfshihet vetém stafi administrativ me
Drejtoriné e Arsimit dhe até té Shéndetésisé, por pérfshihen edhe
zjarrfikésit, kurse té tjerét jo.

Me shumicé votash, njé kundér ( Sadri Ramabaja), u miratua Vendimi pér
lejimin e mjeteve né shumé prej 100.000,00 €, si ndihmé pér punétorét e
organeve té administratés, té institucioneve kulturore dhe té qendrave pér
puné sociale té komunés sé Prishtinés.

Pika e teté dhe e nénté
Pyetje, pérgjigje dhe té ndryshme

Rrahman Ismajli, pyetje pér Drejtoriné e Infrastrukturés Lokale.

A po kryhen projektet sipas tenderimit?

Projekti pér ndrigimin e rrugés “Tahir Zemaj”?

A jané vendosur shtyllat e ndrigimit sipas projektit - tenderit?

A jané vendosur kabllot sipas projektit - tenderit?. Nése jo, pse dhe kush
pérfiton nga mos zbatimi i projekteve.

Naime Osmani, pyetje pér Drejtoriné e Shérbimeve Publike, Mbrojtje dhe
Shpétim

- A do té keté hapésiré dhe mundési pér léshimin e njé linje urbane né relacionin
Tenezhdoll - Prishtiné (deri te Shkolla Ekonomike), gé t'iu krijohet nxénésve té
késaj ane udhétim mé komod dhe mé me pak harxhime?

Liridon Restelica

Pyetja éshté pér anétarét dhe kolegét e mi asamblist, konkretisht pér Vjollca
Rizanin dhe Shaip Hajrizin, me té cilét jemi bashkérisht aksionar né kuadér té kétij
Kuvendi pér ndérmarrjen publike “Hortikultura”. Ne bashkérisht kemi béré njé
intervistim té kandidatéve, té cilét kané aplikuar pér anétaré té Bordit té késaj
ndérmarrje, ndérsa né bazé té informacioneve qé kam, kéta dy kolegét e mi i kané
quar emrat e anétaréve té Bordit, té cilét jané pérzgjedh pa i llogaritur dhe pa u
llogaritur né numérim pikét té cilat uné i kam vlerésuar. Pikét e mia nuk jané
pranuar né arkiv dhe arsyet nuk i di.



Pér mosprezencén time né kohén e poentimit kam njé arsye té ploté, pér shkak se
kam gené né udhétim jashté vendit, né Shtetet e Bashkuara té Amerikés, dhe nuk
éshté marré parasysh poentimi im.

Si déshmi pér kété, paraqiti zarfin me formularét origjinal pér vlerésimin e
kandidatéve pér pozitén e drejtorit té Bordit NPK “Hortikultura”.

I menjéhershém ishte reagimi i Vjollca Rizanit, e cila tha se mé vjen shumé keq
t'i them Liridonit se nuk &éshté e vértet qé ka udhétuar jashté vendit, por ka gené né
Prishtiné. E kemi caktuar orén kur éshté dashur me i dorézuar vlerésimin me piké
dhe ky nuk iu éshté pérgjigjur asaj cka e ka théné vet.

E kemi pritur uné dhe kolegu Shaipi disa heré, duke menduar se éshté mé i
angazhuar se ne té dyté, edhe ky vazhdimisht i ka ikur. Krejt problemi kolegg té
nderuar éshté se ky ka pasur pér cak me béré njé shok té vetin anétaré té Bordit
mbikéqyrés, edhe pér té cilén puné uné dhe kolegu Shaipi nuk jemi pajtuar, sepse
ka gené kandidati mé i dobét prej 32 kandidatéve qé kané konkurruar.

Kjo éshté e vérteta kolegé té nderuar, dhe ne pastaj kemi vazhduar, i kemi
proceduar, i kemi marr vlerésimet e Shaipit dhe té mijat, dhe né bazé té kétyre
vlerésimeve i kemi zgjedhur katér kandidaté, té cilét kané gené me numrin mé té
madh té pikéve vlerésuese dhe e kemi kryer punén. Nuk mund té pritet
pafundésisht dikush gé e neglizhon punén.

Liridon Restelica

Ato gé i tha Vjollca nuk géndrojné. Eshté e vértet ajo qé uné qé kam gené né
mbledhje té Bordit pér shkak té doréhegjes sé kryeshefit ekzekutiv té
“Hekurudhés”ka gené e papritur, pra ka gené e vérteté.

Ajo se uné kam gené né udhétim zyrtar, éshté shumé e vértet, se ekzistojné
procesverbalet, ekzistojné vulat né pasaporté kur uné kam dal dhe kam hyré né
Kosové.

Pyetja ime éshté né bazé té ligjit, aty nuk shkruan se sa dité duhet pritur pér
shpalljen e vlerésimit pér anétaré té Bordit.

Pra, pyetja éshté: Pse nuk éshté marr pér bazé poentimi im?

Sadri Ramabaja, pér Drejtoriné e Arsimit.

Kérkojmé nga drejtori i Drejtorisé sé Arsimit qé té na raportojé se sa arsimtar jané
pranuar duke shkelur institucionin e konkursit né kété fillim té vitit shkollor, duke
filluar nga gjimnazi “Sami Frashéri”, ku éshté relativisht e ndjeshme kjo evidencg,
e deri te shkollat mé té skajshme, né Dabishec ta zémé etj. Pres njé pérgjigje né
seancén e ardhshme.

Besa Halimi - Zagragja, u shpreh e pakénaqur pér mos marrjen e pérgjigjes né
pyetjen gé e kam shtruar herén e kaluar.

mbeturinave duke i mbledhur mbeturinat, qé po e réndon komunikacionin, ose né
raste festive, ose né rastin e ardhjes té ndonjé mysafiri giten flamujt né orén teté
apo pesémbédhjeté né teté, kur ne shkojmé né puné. Eshté miré té pérmirésohet
kjo, té¢ mos béhet né kété kohé¢, kjo duhet té béhet mé herét apo mé voné, por jo né
kohén kur njerézit shkojné né puné. Nuk do té duhej véné flamuj né kohén kur



shkojmé né pung, sa pér t'u dukur se po béhet dicka, ose té pastrohen rrugét né
kohén kur po e pengojné lévizjen.

Milazim Vitija ngriti shqetésim rreth regjistrimit t&€ nxénésve dhe studentéve té
komunés sé Prishtinés népér shkolla té mesme té komunés sé Prishtinés dhe né
fakultete.

Shprehu mendimin se po béhet njé padrejtési ndaj nxénésve té komunés sé
Prishtinés, sepse vijné nxénésit nga komunat tjera, ndérsa nxénésit e komunés sé
Prishtinés mbesin pa u regjistruar népér shkollat qé jané né territorin e késaj
komune.

Si shembull mund ta marrim shkollén e mesme té mjekésisé “Dr. Ali Sokoli”, ku
vetém 20% té nxénésve jané banoré t&é komunés sé Prishtinés. Prandaj, i kisha béré
pyetje drejtorit té Drejtorisé sé Arsimit se a &éshté kjo e vértet.

Pyetja tjetér qé desha ta béjé, nése nuk prish puné, meqé drejtori i Drejtorisé sé
Shérbimeve Publike nuk genka kétu, vazhdimisht éshté duke investuar né fshatrat
e komunés sé Prishtinés rreth ndrigimit té rrugéve, mirépo fshatrat, sidomos
fshatrat né zonat e thella malore ku rrjeti éshté shumeé i vjetruar dhe né kohén mé
té madhe, do té thoté sidomos gjaté dimrit dhe tash gjaté vjeshtés kur ka filluar té
bie shi, nuk kané energji elektrike. Prandaj, mendoj se duhet béré dicka edhe pér
ato fshatra qé sé paku ai rrjet té pérforcohet me shtylla té reja, apo dig tjetér, sepse
vazhdimisht pyesin banorét e asaj pjese se pse ne mé sé shumti i nénshtrohemi
reduktimit té rrymés.

Shemsi Veseli theksoi se pérgjigjja qé meé éshté kthyer nga Drejtoria e Shérbimeve
Publike nuk mé ka pélqyer, pasi qé vérteté éshté njé shqetésim jashtézakonisht i
madh i njé familje qé, kontejnerét jané aty te restorant “Fjala”, mbrapa, faktikisht
njé familje qé e ka bleré njé shtépi dhe vazhdimisht jané duke ia gjuajtur bérllokun
te dritarja, dhe normalisht qé kérkon njé zgjidhje.

Nga drejtoria pérkatése, mua mé éshté kthyer pérgjigja se “sé bashku me inspektorét
e ambientit, pas gjendjes sé krijuar né vendin e cekur mé lart, kané caktuar vendin dhe kané
béré vendosjen e kontejneréve. Realisht kjo nuk ka ndodhur. Gjendja faktike éshté se
kontejnerét jané né té njéjtin vend, andaj éshté miré qé té zhvendosen kéto dhe
mos té kthejné pérgjigje té tilla té pasakta. Nése i njéjti person e rikthen gjendjen
faktike, atéheré pér cka jané institucionet, atéheré mé miré mos té quhet drejtori,
nése nuk e kané guximin, prapé jané policia qé asistojné. Prandaj, nuk éshté miré
qé té luhet me ndjenjat e qytetaréve, aq mé shumé edhe me shqgetésimin e tyre, si¢
éshté rasti né fjalé.

Uné kérkoj gé té merren masat urgjente, qé Drejtoria e Inspekcionit dhe ajo e
Shérbimeve Publike t'i largojné kontejnerét né vendin e duhur, sepse kundérmimi
i aromés mund té shkaktojé edhe sémundje dhe shumé probleme tjera.

Shefqet Sylejmani ngriti shqetésim rreth kétyre pikave té rendit té dités, duke
cekur se duhet té merremi vesh ose t'i heqim krejt kéto pika, ose t'i qgesim né fillim.
Pra, té mos bé&jmé lojé me vetveten toné. Do té doja té merret njé géndrim dhe me
até géndrim té njoftohemi né mbledhjen e Komitetit pér Politik dhe Financa.



Céshtja tjetér qé duhet vecguar si ¢éshtje shqetésuese, té cilén e potencoi edhe z.
Milazim Vitija, éshté shgetésim pér té cilin edhe uné shqetésohem, ngase tash e
kam kété informaté dhe i bashkéngjitém kérkesés sé tij, qé té njoftohemi se a éshté
e vértet apo jo.

Nuk éshté né rregull qé 20% e késaj popullate me mbetur jashté bankave shkollore,
e me ardhur me e zéné vendin prej té gjitha komunave tjera, nuk éshté né rregull
ajo nése éshté ashtu. Ne kérkojmé té informohemi se éshté apo nuk éshté ashtu.
Me pérgjigjet gé mé jané dhéné nuk jam i kénaqur aspak. Né njérén prej kérkesave
qé kam béré né mbledhjen e kaluar pér udhékryqin te Ministria e Shéndetésisg,
gjegjésisht te ish-Tjegullorja ose rruga “Prizreni”, uné nuk kam kérkuar
vendkalim se nuk rrezikohen aty vetém udhétarét, fémijé, qytetarét, aty ka edhe
ndeshje té automjeteve, pra kam kérkuar semafor e jo mbikalim apo nénkalim. Né
mungesé té drejtorit té Drejtorisé sé Inspekcionit dhe té drejtorit té Drejtorisé sé
Shérbimeve Publike, pyetjet dhe kérkesat do t'i shtroj me shkrim. Njé kérkesé tjetér
éshté edhe ajo e Shoqatés pér kthimin e shqiptaréve té shpérngulur nga trojet e
veta. Eshté ky njé asociacion i Shoqatés, e cila vepron né Kosové kaheré, e cila na u
ka drejtuar me njé kérkesé gé ne, si Kuvend i Komunés, ta caktojmé njé lokalitet ku
do ta vendosnin njé bazament, ku do té vendosej busti i heroit toné kombétar
Hasan Prishtina. Megenése datat jané bukur té péraférta me kérkesén e tyre,
kérkesa e tyre éshté me ca data historike, uné po e shtroj kété ¢éshtje né kété
Kuvend dhe pres pérgjigje.

Halim Halimi dha sqarime té nevojshme rreth disa vérejtjeve dhe shqgetésimeve qé
u paraqitén nga parafolésit.

Mejreme Berisha tha se né prag kemi 100-vjetorin e Pavarésisé sé Shqipérisé, ku
mé 25 néntor manifestimi do té fillojé né Shkup dhe do té pérfundoj mé 28 néntor
né Tirané.

Mua mé intereson té dijé njé fakt tjetér, se a ka mundési Komuna joné pér kété
festé gjithékombétare, sé paku pér ne késhilltarét komunalé, sé paku njé dité té
shkojmé deri né Vloré, njé autobus njeréz jemi, dhe nuk do té krijoheshin shumé
shpenzime.

Dhe, e dyta rreth organizimeve gé i ka béré komuna joné pér kété festé
madhéshtore.

Pyetja e dyté éshté pérséri pér drejtorin e Drejtorisé sé Arsimit. Dua té dijé se pse
u vonua kaq shumé zgjedhja e drejtoréve né komunén toné.

Edhe njé tjetér pyetje, se disa heré kam kérkuar pérgjigje nga drejtoria pérkatése
pér rrugén “Déshmorét e Marecit”, qé del né rrugén “Isa Kastrati”. Ju lutem té vijé
komisioni qé até rrugé ta béjé njékahore, sepse nuk ka dité qé nuk ka ndeshje né
ato kthesa.

Hetem Kupina, pyetje pér Drejtoriné e Financave dhe Pronés

Mé se 150 heré, drejtorin e Drejtorisé e kam lutur gojarisht dhe 24 heré me shkrim,
qé té gjejé vullnet dhe forcg, té lirohesh, ta them me keqardhje, nga fenomeni
injorancé, pa pérgjegjési dhe neglizhencé, pra té lirohesh nga kéto tri fenomene.



Meé pate premtuar se do ta gjejmé njé lokacion dhe do ta qes pér shqyrtim né
mbledhje té Késhillit té Drejtoréve, por as kjo nuk ndodhi. Pér kété e ndjeva veten
shumé té injoruar, por i ke injoruar edhe 8731 qytetaré té Bardhoshit.

Pér arsyetim té késaj krejt cka e thash le t&é mé dégjojé edhe drejtori dhe ju té
nderuar. Ky Kuvend e ka caktuar njé vend buzé magjistrales Prishtiné - Podujevé,
mé konkretisht ngjitur me té ashtuquajturin Treg i kombinuar. Ne nuk e kemi paré
té arsyeshme me béré varreza buzé rrugés kryesore, por e kemi gjetur njé vend té
shkreté, njé vend ku vetém gjarpérinj dhe zhapinj ka atje. Drejtori nuk gjen forcég,
nuk ka gatishméri, ju ka premtuar qytetaréve, mé ka premtuar edhe mua, prapé po
té lus, gjej forcé edhe na e cakto njé vend sa mé shpeijt.

Pyetja e dyté. Né fshatrat: Trudé, Milevc, Bérnicé e Larté, Sinidoll, Bérnicé e Ulét
dhe Bardhosh jané 173 uzurpime, por ju duhet té dilni né terren, ekipi i juajdhe ta
vértetoni njé gjé té tille.

Krejt kéto qé i béra, i béra né emér té qytetaréve té Bashkeésisé lokale té Bardhoshit.
Xhelil Bekteshi tha se pa u hartuar plani urbanistik, ne nuk mund té marrim asnjé
vendim. Jané disa rregulla qé pércillen dhe analizohen, se nuk éshté edhe e imja qé
me théné vetém ta marr njé vendim, se uné asnjé propozim nuk e marr pa u
bazuar né planin urbanistik.

Sa i pérket uzurpimeve, disa té dhéna jané, por mé vjen keq qé jané aty edhe nga
pjesa g€ ju i njihni mé miré, por uné sé bashku me inspekcionin, do t'i marrim té
gjitha masat e duhura.

Tefik Mehmeti tha se dua té dijé se pér kété 100-vjetor a ka organizuar Komuna
dicka.

Uné konkretisht e kam njé ide, njé propozim, njé mendim. Megenése e kam fatin
gé jetoj né rrugén “Ismail Qemali”, késhtu gé cka mundemi me béré ne né até
rrugé nése nuk mundemi diku tjetér, bile éshté miré qé né ményré simbolike té
béjmé digka, ta shénojmé edhe ne kété pérvjetor. Eshté rregulluar njé rrugé mé
poshté, rr. “24 Maji”, por rruga “Ismail Qemali” nuk éshté prekur edhe éshté né
gjendje té réndé. Né até rrugé jané diku pérmbi 10 ambasada dhe konsullata né
lagjen “Arbéria”, ku jané ambasadat turke, gjermania éshté pak mé lartg, ajo
franceze, greke, bullgare, USAID-i krejt etj. dhe kjo rrugé éshté né gjendje shumé té
réndé. Do té ishte miré qé me béré njé organizim né ményré simbolike, se e di qé
tash éshté vong, ashtu mé tha drejtori, por pér vitin e ardhshém bile me hy si
prioritet meremetimi apo rregullimi i saj.

Astrit Hasani, pyetje pér Drejtoriné e Infrastrukturés Lokale

Cka ka ndodhur me projektin e Dodonés, pse nuk éshté zgjeruar rruga aty te
Shtépia e sporteve?

Naim Makolli ngriti njé shqetésim, duke théné se qé prej fillimit té mandatit e deri
mé sot, kam béré disa heré pyetje pér drejtorin e Infrastrukturés Lokale dhe me
keqardhje e them se ende asnjéheré nuk kam marr pérgjigje konkrete.

Uné po i pérmendi disa, pér té cilat nuk kam marr pérgjigje konkrete, por edhe kur
kam marr pérgjigje konkrete, ose mé éshté ndérruar emri, por gjithnjé kam
pérgjigje té kundért prej asaj qé kam pyetur. Kam pyetur se kur do té béhet



pranimi i rrugéve “Tutini” dhe rrugés “Aziz Zhilivoda”, kur do té pranohet
zyrtarisht si rrugé e kryer apo e pa kryer dhe nuk kam marr pérgjigje. Pastaj kam
pyetur pér rrugén Viti - Bullaj, mé éshté dhéné pérgjigja pér njé rrugé Flotacion -
Krilevé, gé bien poshté atje, uné e di miré, por Drejtoria nuk e di se a e din até
rrugé! Pse mé ka dhéné até pérgjigje?

Herén e kaluar kam pyetur pér rrugén, pér trekéndéshin, pér disa rrugica né mes
trekéndéshit “Vellezérit Fazliu”, rrugén gé té ¢on te ish-Deponia edhe
pérkufizohet me Sinidoll, prapé nuk éshté pérgjigja e sakté. Pérgjigjet qé jepen
nganjéheré jané edhe té pa qarta, ku thuhet “kemi disa rrugica private”, uné nuk e
di se cila rrugé quhet private, nése pérmes asaj rruge qarkullojné 20-30 shtépi e mé
tepér. Pastaj pérgjigje gjysmake jané kur thoté se jané dy rrugé. Pse nuk ceket me
emér se cilat rrugé né até pjesé jané, hyn né plan pér ndértim kété vit, andaj e them
singerisht se nga kjo drejtori asnjéheré nuk kam marr pérgjigje konkrete. Besoj qé,
pavarésisht kush jemi, ¢cka jemi, vet pozita e késhilltarit komunal té obligon gé me
na dhéné njé pérgjigje dhe njé sqarim mé té miré kur kemi pyetje pér drejtoriné e
tuaj.

Mbledhja mbaroi né orén 13:45.

Procesmbajtési Zv. Kryesues i Kuvendit té¢ Komunés pér Komunitete
Zijadin Gashi Engin Beyoglu



